
REFLEXIÓNS SOBRE ADAPTACIÓNS CURRICULARES
As cuestións formuladas sobre a adaptación curricular e os criterios de avaliación e promoción que nos departamentos de orientación se formulan con relación a estas, levan a  que fagamos as seguintes  reflexións.

1. OBXECTIVOS DA ADAPTACIÓN CURRICULAR:
O referente para a A.C. deste alumno, tendo en conta que está escolarizado en 1º/2º da ESO (ver o expediente), serán os obxectivos xerais do 1º/2º curso desta etapa (Art. 5 da Orde do 6 de outubro de 1995) “o referente de toda adaptación curricular serán os obxectivos xerais de etapa, concretados no proxecto curricular do centro para cada ciclo ou, no caso do 2º ciclo da educación secundaria obrigatoria, para cada curso”.


Sen embargo, como recolle a mesma Orde, “os obxectivos poderán pertencer, se é o caso, a outro ciclo ou etapa distinto do que curse o alumno obxecto de adaptación curricular”. 

Polo tanto, tendo en conta a competencia curricular deste alumno, así como o recollido no expediente do mesmo, (ver expediente) os obxectivos poderían pertencer á etapa de E. primaria, mesmo ao 1º ciclo de primaria.

De ser así, é dicir, se os obxectivos da adaptación curricular pertencen ao 1º ciclo de primaria, parécenos que este feito debe quedar claro no documento da adaptación aos efectos da promoción do alumno.

EXEMPLO 1:

	ÁREA: TECNOLOXÍA

	CURSO: 1º/2º (ver en que curso está escolarizado)

	REFERENTE PARA ADAPTACIÓN CURRICULAR: os obxectivos xerais do curso (Art. 5 da Orde do 6/10/1995)

	ETAPA E CICLO AOS QUE PERTENCEN OS OBXECTIVOS DESTA ADAPTACIÓN CURRICULAR. (Art. 5 da Orde do 6/10/1995): 1º ciclo de primaria. Área de educación artística. 

	OBXECTIVOS
	CONTIDOS
	CRITERIOS DE AVALIACIÓN

	1.
	
	

	2.
	
	


EXEMPLO 2:

	ÁREA: LINGUA INGLESA

	CURSO: 1º/2º (ver en que curso está escolarizado)

	REFERENTE PARA A ADAPTACIÓN CURRICULAR: os obxectivos xerais do curso (Art. 5 da Orde do 6/10/1995)

	ETAPA E CICLO AOS QUE PERTENCEN OS OBXECTIVOS DESTA ADAPTACIÓN CURRICULAR (Art. 5 da Orde do 6 /10/1995): 1º ciclo de primaria. 

	OBSERVACIÓNS: tendo en conta as características deste alumno, e especialmente os seus problemas tan significativos e como a lexislación non permite suprimir ningunha área, teremos que suprimir os obxectivos e contidos que se crea oportuno (que posiblemente serán unha boa parte). 

	OBXECTIVOS
	CONTIDOS
	CRITERIOS DE AVALIACIÓN

	1. Reaccionar ante situacións comunicativas en lingua inglesa.
	O saúdo.

Reaccións ante o saúdo.
	Reacciona ante o saúdo?

	2.
	
	


2. PROMOCIÓN AO CICLO OU CURSO SEGUINTE DO ALUMNADO EN XERAL:
Para a promoción en primaria terase en conta o establecido no Artigo 6º da Orde do 23/11/2007 que regula a avaliación na educación primaria e que di: “tal e como se recolle no artigo 9 do Decreto 130/2007, o alumnado promocionará ao ciclo seguinte sempre que alcanzase o desenvolvemento adecuado das competencias básicas e un axeitado grao de madurez consoante a súa idade. Accederase igualmente ao ciclo seguinte cando as aprendizaxes non alcanzadas non sexan un obstáculo para seguir satisfactoriamente o novo ciclo. Neste caso o centro educativo adoptará as medidas precisas para que o alumnado reciba os reforzos e apoios necesarios para a recuperación das distintas aprendizaxes”.

Para a promoción en secundaria, de forma similar o proposto para primaria, terase en conta o formulado no artigo 6º da Orde do 21/12/2007 que regula a avaliación na educación secundaria e que di: “o alumnado promocionará ao curso seguinte cando superase os obxectivos de todas as materias cursadas ou teña avaliación negativa en dúas como máximo, e repetirá cando teña avaliación negativa en tres ou máis materias”...“Excepcionalmente ... o equipo docente poderá decidir a promoción ... con avaliación negativa en tres materias ...”. “O alumno que non promocione permanecerá un ano máis no mesmo curso...” 

3. AVALIACIÓN E PROMOCIÓN DO ALUMNADO CON NECESIDADES ESPECÍFICAS DE APOIO EDUCATIVO

O artigo 5º da Orde de avaliación de primaria do 27/11/2007 di: a avaliación do alumnado con necesidades especificas de apoio educativo rexerase, con caracter xeral, polo disposto nesta orde. E continúa: sen prexuízo do anteriormente indicado, na avaliación do alumnado que presente necesidades educativas especiais e que curse ensinanzas con A.C.S., os criterios de avaliación establecidos nelas serán o referente fundamental para a súa avaliación e promoción.  

En secundaria recóllese unha formulación similar na Orde do 21/12/2007. 

Do anterior, e polo que se refire a promoción, parece deducirse que, se os obxectivos dunha adaptación fan referencia a os obxectivos dun ciclo (polo menos a os obxectivos mínimos do ciclo e polo tanto tamén as competencias básicas do mesmo), unha avaliación positiva da adaptación permite a promoción ao ciclo seguinte. 

Se a adaptación non comprende os obxectivos mínimos do ciclo ou curso e polo tanto tampouco as competencias básicas do mesmo, aínda que a avaliación da mesma sexa positiva non permitiría a promoción e procedería revisar periodicamente a adaptación ata conseguir ditos obxectivos e competencias, momento no que  o alumno promocionaría ao ciclo ou curso seguinte.

En todo caso, cando non promocione, o acceso ao ciclo, ou curso seguinte rexeríase polo establecido con caracter xeral.

Nos casos de A.C.S., para guiar o traballo diario co alumno, pode ser aconsellable facer un programa de intervención que concrete máis os obxectivos de dita adaptación e precise os materiais, as actividades e algunhas pautas metodolóxicas concretas. Este programa podería estar especialmente indicado cando no expediente do alumno, como pode suceder no caso de algún alumno/a, figure superado un ciclo que non se corresponde coa súa competencia curricular. Neste caso é posible que a adaptación curricular que se faga concrete pouco o que verdadeiramente se vai traballar co alumno pois os obxectivos da mesma non parece lóxico que inclúan obxectivos dun ciclo xa superado. 

NOTA: as aclaracións anteriores no teñen máis valor que unha reflexión sobre a lexislación referida a este tema que está baseada, ao noso entender, no sentido común, pero que en ningún caso reflicten unha interpretación “oficial” a cal corresponde proporcionar á autoridade oportuna.
*Reflexións fundamentadas nas realizadas por Carmen Fdez(EEO. Lugo)

que impartiu docencia no grupo de traballo: “Atención á diversidade: somos diferentes”

